Қазағымның хандығы!

Қосылып ел басының жарлығына,
Сауын айтып қазақтың барлығына.
Таразда тойы болды қазағымның,
550 жыл болған  хандығына.

Үш жүздің басын қосып әмір еткен,
Түскен жоқ түгел бірлік бәрі көктен.
Осыдан бес жүз жылдар бұрын,
Бастау алған Керей мен Жәнібектен.

Еңсегей бойлы Ер есім,
Хандардың болды төресі.
Әр Тәукенің тұсында,
Жеті жарғы белесі.

Қасқа жолы Қасымның,
Ескі жолы Есімнің.
Ата заң боп қалықтап,
Ұрпаққа жетті келесі.

Абылайдың тұсында,
Қазақты құдай қолдапты.
Қынадай қырып қалмақты,
Бейбітшілік орнатты.

Хандардың соңы хан Кене,
Бермейміз деп үлесті.
Бабаларға ілесті,
Тәуелсіздік жолында.

Ордасын бұзып ойрандап,
Отаршылмен күресті.
Қазағымның бағына,
Нұрсұлтандай ұл туды.

Тәуелсіз шуақ күн туды,
Нұраға салған нұрлы жол.
Елімді алға бастай бер,
Желбіретіп көк туды.




